
బొడమి యీప్రాకృతభోజ్యవస్తువులఁ 

గుడువక హరిదివ్యగుణసుధారసముఁ

గ్రోలుచు వృద్ధులు గొనివచ్చినట్టి 

పాలుగైకొని భక్తపరతంత్రబుద్ధి 

సగ మారగించి వాత్సల్యంబుతోడ 

సగము వారలకుఁ బ్రసాదించి కరుణ 

వారికి మగుడజవ్వనము రాఁజేసి 

ధారుణి వొగడ సంతానంబునొసఁగి 

పరయోగిసామ్రాజ్య వైభవశ్రీలఁ 

బరమాత్ము విశ్వరూపము విలోకించి 

కఱకంఠుఁ డెరగ లికను చూపు మగుడ 

నఱకాలనయన సహస్రము ల్చూపి 

కొంకణు రసపాదఘుటికను బాద 

పంకజరజముచేఁ బరిహసింపుచును 

నీరజభువుఁ డయోనిజుఁ డైన యోగి 

ధారుణీవిభుని బాంధవ మాచరించి 

శ్రీవేంకటేశదర్శిత సుధాసార

భావితకుండంబు పరికించి కాంచి 

కణికృష్ణు నిజశిష్యుగాఁగఁ జేపట్టి 

గణుతింప ముదుసలిఁ గన్యఁగావించి

